
petits enfans de noftre Bourgade; le P. Superieur
nous affigna a chacun vn certain nombre de cabanes,
que nous commengames deflors A vifiter tous les iours
iufques au fort de la maladie, ot nous iugeafmes &
propos de defifter pour des raifons que ie toucheray
par apres en {fon lieu, nous tirions beaucoup d’auan-
tage de ce petit exercice pour profiter en la langue;
outre qu’enfeignans les enfans nous prenions 1’occa-
fion d’expliquer aux peres & aux meres, quelques-vns
de nos myf{teres; en quoy pour I'ordinaire nous vfions
de preuoyance. Au refte les difcours n’eftoiét pas
bien longs, il faut apprendre & mettre vn pied deuant
I’autre, auant que de marcher. Nous eftions bien
confolez de voir qu’on nous entendit, & qu'vn Sau-
uage prift quelquesfois la parole, & repetaft ce que nous
auions dict. Incontinent apres I'embarquement nous
ne fifmes quafi que prendre poffeffion de noftre be-
nefice; le repos, & la douceur du temps nous inuitant
a faire les exercices {pirituels; aufli bien en cefte fai-
fon les vifites par les vilages feroi€t quafl inutiles, les
femmes eftans toute la iournée occupées a leur champ,
& les [5] hommes en traicte.

Le 6. d’Aouft, il arriua vn accident qui demande
icy quelques lignes, les circonitances en font tout 2
fait notables. Vn ieune homme Huron fut affafliné
miferablement par fon propre frere. Ce n’eft pas
d’auiourd’huy que la rage, & la vengeance faict paffer
par deffus les droicts de 1’amour naturel, mais ie ne
fcay fi ¢’a efté iamais auec vn pretexte fi noir & f{i
deteftable. Ce malheureux qui n’eftoit pas moins
larron que cruel ayant pris va iour fon temps déroba
fon beau pere, & tranfporta fon larcin en vn autre
vilage chez fa mere, neantmoins il ne puft {i bien



